
   Аншарли пăттине ирсерен

Автанпа чăхсене çитерсен,

Ыррине малашне ан кĕтсем;

Пуçтаха çаврăнаççĕ вĕсем.



Ӳсĕрпе чăрсăрланнă автан

Хуçине тапăнать чи малтан.

Инкубатор чăххи самăр та —

Йăвинче курăнмасть çăмарта.



Сурăхсем тĕлĕнеççĕ пăхса,

Йытă та хăнăхман çак шăрша,

Автанран пăрăнать тарăхса,

Çĕрçисем те çĕклеççĕ шăв-шав.



Мĕн усси çавăн пек чăхсенчен?

Кил хуçи кăшт çиесшĕн ĕçсен

Тайкаланчăк айван автана

Чăмтарать чи малтан хурана.



Каскăн çил шурă тĕк вĕçтерет

Паварти хуранта мĕн вĕрет?

Кил хуçи хăналать куршине

Пĕçерсе юлашки чăххине.



Аншарли, аншарли, аншарли...

Чăх-чĕпсемшĕн те вăл чун илли...

Мĕн калассăм килет-и тата?

Ман самахăм та çук, тупата.

  